
Efni: Athugasemdir við frumvarp til laga um stimpilgjald.

Neðangreindar athugasemdir eru settar fram í framhaldi af framlagningu þingskjals 4, 4. máls, 143. 
löggjafarþings.

Almennar athugasemdir
KPMG ehf. fagnar framlagningu þess frumvarps sem hér ertil umfjöllunar, enda hafa núgildandi lög um 
stimpilgjald nr. 36/1978 að mörgu leyti verið óskýr. Þá er það mat KPMG ehf. að allar aðgerðir til þess að 
einfalda viðskiptaumhverfi séu af hinu góða. í tengslum við framangreint frumvarp vill félagið benda á 
nokkur atriði sem mikilvægt er að lögð verði til grundvallar við vinnslu málsins.

Samruni félaga
í 3. gr. frumvarps er þess getið að greiða skuli stimpilgjald af skjölum er varða eignayfirfærslu fasteigna 
hér á landi og skipa yfir 5 brúttótonnum, sem skrásett eru hér á landi. Er hér um að ræða efnislega 
samhljóða ákvæði og felst í núgildandi 3. gr. laga nr. 36/1978. Fyrir um 10 árum kom upp 
réttarágreiningur um það hvort stimpilgjöld skyldu greiðast af skjölum sem leiðrétta skráðan eiganda 
fasteigna, í kjölfar samruna hluta- og einkahlutafélaga. Með dómi Hæstaréttar íslands í máli nr. 
306/2004, var staðfest að ef fasteignir færast til yfirtökufélags frá yfirteknu félagi, við samruna, hafi ekki 
verið um að ræða eiginlega eignayfirfærslu í skilningi 1. gr. laga nr. 36/1978. Hæstiréttur staðfesti þar 
með að við samruna er ekki um að ræða eigendaskipti á eignum, heldur renni eignir hins yfirtekna félags 
saman við eignir yfirtökufélagsins.

Það er álit KPMG ehf. að sömu sjónarmið og fram komu í nefndum dómi Hæstaréttar eigi við eftir sem 
áður, þrátt fyrir að frumvarp til nýrra laga um stimpilgjald verði samþykkt. Það er hins vegar mikilvægt að 
í lögunum sé ákvæði sem tekur af allan vafa, þannig að ekki komi til réttarágreinings síðar, með 
tilheyrandi kostnaði og óhagræði fyrir atvinnulífið. Sömu sjónarmið og að framan greina eiga einnig við 
við þegar félögum er skipt á grundvelli 133. gr. laga nr. 2/1995, um hlutafélög og 107 gr. a, laga nr. 
138/1994, um einkahlutafélög, enda er slík skipting í raun hin hliðin á samruna.
Algengt er að samrunar og skiptingar eigi sér stað innan félagssamstæðna og afar mikilvægt að þinglýsing 
skjala til að staðfesta réttan eiganda í þinglýsingarbókum beri ekki stimpilgjald.

Undanþágur frá greiðslu stimpilgjalds
l núgildandi lögum um stimpilgjald, nr. 36/1978 eru nokkrar undanþágur sem kveða á um að 
heimildarskjöl fyrir fasteignum og skipum séu við vissar aðstæður undanþegin stimpilskyldu. í 
fyrirliggjandi frumvarpi er að finna eina slíka undanþágu, sbr. 4. mgr. 4. gr. Undanþága verður frá greiðslu

KPMG ehf á íslandi er aðili að alþjóðlegu neti KPMG, 
samtókum s|álfstæðra fyrirtækja sem aðild eiga að 
KPMG International Cooperative („KPMG International"), 
svissnesku samvinnufélagi,

Reykjavík
Akureyri
Borgarnes
Egilsstaðir

Reykjanesbær
Sauðárkrókur
Selfoss
Skagaströnd

http://www.kpmg.is


stimpilgjalds þegar fasteign eða skipi er afsalað félagsmanni við félagsslit. Eins og að framan greinir er í 
núgildandi lögum að finna fleiri undanþágur og er það mat KPMG ehf. að eðlilegt sé að þingnefndin taki 
til skoðunar hvort ekki sé tilefni til að láta þær undanþágur halda sér.

Eðlilegt er talið að í nýjum lögum séu undanþágur frá greiðslu stimpilgjalds þegar eignir færast milli 
félaga innan félagssamstæða, sér í lagi þegar fyrir liggur að stimpilgjald verður skv. frumvarpi 1,6% af 
gjaldstofni (söluverði), í stað 0,4% af fasteignamati, eins og nú er, þ.e. margföldum gjaldsins. Slikar 
undanþágur innan samstæðna eru vel þekktar erlendir, enda oft um að ræða sérstakar undanþágur frá 
greiðslu skatta og gjalda við endurskipulagningu innan samstæðu.

Þá er að finna í 2. mgr. 16. gr. gildandi laga undanþágu frá greiðslu stimpilgjalds við þær aðstæður að 
eigandi afsalar fasteign eða skipi til félags og gerist eignaraðili að því. Undanþága þessi hefur til dæmis 
verið nýtt þegar einstaklingur færir einstaklingsrekstur sinn í einkahlutafélag, á grundvelli 56. gr. laga nr. 
90/2003, um tekjuskatt. Sama undanþága hefur verið nýtt þegar félag ákveður að endurskipuleggja 
rekstur sinn og stofnar dótturfélag. Eins og að framan segir er talið eðlilegt að slíkar undanþágur verði 
enn til staðar, sér í lagi þar sem fjárhæð stimpilgjalds verður verulega hærri og íþyngjandi verði 
frumvarpið samþykkt óbreytt.

í 4. mgr. 16. gr. núgildandi laga og 2. mgr. 5. gr. frumvarps er ákvæði sem kveður á um það að hálft 
stimpilgjald skuli greiðast þegar fasteign eða skip er selt veðhafa við nauðungarsölu. Það er mat félagsins 
að veðhafi ætti ekkert gjald að greiða af slíkum gjörningi, enda óeðlilegt að veðhafi sem er að tryggja 
hagsmuni sína og hefur jafnframt að öllu jöfnu orðið fyrir tjóni, þurfi að greiða slíkt gjald.

Athugasem dir við 4. gr. frum varps  -  mat þinglýsingarstjóra
Stofn til stimpilgjalds af heimildarskjölum vegna fasteigna er í núgildandi lögum opinberlega skráð 
fasteignamat. Með 1. mgr. 4. gr. frumvarps er lagt til að stofninn verði „verð viðkomandi eignar eins og 
það er tilgreint í gjaldskyldu skjali". Sýslumanni er svo skv. 9. og 10. mgr. 4. gr. heimilt að meta og taka 
ákvörðun um fjárhæð gjaldsins. Að mati KPMG ehf. verður embættum sýslumanna með tillögðu ákvæði 
játað allt of mikið vald til að ákveða stimpilgjald. Verður um að ræða of matskenndar ákvarðanir um 
innheimtu gjalds og líklega ákveðnum vandkvæðum bundið á þeim stöðum þar sem erfitt er að staðreyna 
markaðsverð fasteigna. Hér skal haft í huga að heimild stjórnvalda til gjaldtöku úr hendi þegnanna verður 
að vera fortakslaus og ótvíræð, í samræmi við 40. og 77. gr. stjórnarskrár. Eðlilegt væri að stofn til 
stimpilgjalds yrði áfram opinberlega skráð fasteignamat, annars er líklegt að mikill réttarágreiningur 
skapist og að þinglesning skjala, og það með réttarvernd, tefjist úr hófi, með tilheyrandi kostnaði fyrir 
embættin og gjaldendur.

Óskað er eftir því að umsögn þessi verði tekin til skoðunar við umfjöllun þess máls er hún varðar. KPMG 
ehf. er tilbúið að ræða framangreindar athugasemdir nánar sé eftir því óskað.

Virðingarfyllst,

KPMG ehf..


